
                                         ACTA XUNTA DIRECTIVA                                                                        

         
          As persoas que arriba se nomean, convocadas en tempo e forma, reúnense o Venres día 9 de Maio 
de 2025  vía telemática, para trataren a seguinte  
                                          
                                                 ORDE DO DÍA 

 
                      1- Open Autonómico Salmónidos Mosca Veteranos. 
                      2- Autonómico Mar Costa. 
                      3- Renovación material administrativo. 
                      4- Rogos e Preguntas. 

 
            O Presidente abre a xuntanza ás 20:30 horas do día sinalado no encabezamento. 
 
 
1.- Open Autonómico Salmónidos Mosca Veteranos. 
 
O Presidente informa que, por mor da importantísima crecida do caudal do Limia os días 3 e 4 de maio, 
datas nas que estaba previsto o desenvolvemento do Campionato Autonómico de Salmónidos Lance, do 
que só se puido disputar a primeira manga do primeiro día, o que é motivo de nulidade ao non terse feito, 
coma mínimo, o 50% da competición, e a necesidade de facer o Autonómico Salmónidos Lance antes do 

D. Manuel Mouzo Méndez, Presidente.  

Selectivo desta mesma especialidade, acordar variar as datas e escenarios para poder realizar as 
competicións pendentes. 
Tras debate entre os presentes, acordase trasladar o Open Autonómico de Salmónidos Mosca Veteranos, 
que estaba convocado para o día 31 de maio no Couto de Boborás (río Viñao), ao día 26 de xullo no Couto 
da Labrada (río Lor). Desta maneira, convocarase de novo o Campionato Autonómico de Salmónidos 
Lance, a un só día, para o día 31 de maio no Couto de Boborás (rio Viñao). 
 
        
2.- Autonómico Mar Costa. 
 
O Presidente informa do resultado do derradeiro Campionato Autonómico de Mar Costa, categoría 
absoluta, no que o primeiro clasificado é un deportista que escolleu clasificar para competicións nacionais 
na categoría de veteranos. 
 
Nas bases da competición aparecía un punto no que dicía: 
 
“O campión autonómico obterá praza directa na selección galega que represente a Galicia no campionato 
nacional da especialidade 2026, categoría Absoluta. Agás no caso de que sexa un dos deportistas que xa 
participase no clasificatorio de veteranos (Máster). Nese caso esa praza corresponderalle ao primeiro 
deportista clasificado non Máster.” 
 
No propio escenario da proba xurdiu a dúbida sobre o encaixe legal desta opción e transmitíaselle aos 
presentes que sería a Xunta Directiva quen resolvese sobre este particular na súa vindeira xuntanza. 
 
Existe un acordo da Asemblea Xeral da FGPeC polo que o campión autonómico clasifica para o vindeiro 
nacional da especialidade. 
 
Existe tamén outro acordo posterior da Asemblea Xeral polo que un mesmo deportista non pode clasificar 
para competición nacional en categoría absoluta e ao mesmo tempo en veteranos, co cal debe escoller 
unha opción antes do 28 de febreiro de cada ano. 
 
Cando se redactaron as bases, con toda boa fe, entendíase que se non podía ir o campión galego por mor 
das circunstancias que se expoñen no parágrafo precedente, se debería correr posto ou postos ata o 
primeiro deportista clasificado que non optase ou participase en clasificatorio por categoría veteranos. 
Non obstante, esta opción, vistos os acordos asemblearios precedentes, carece de sostén legal algún, máis 
alá da interpretación persoal que se poida ter do asunto. 
 
Tendo presente que un acto que non ten sustento legal é inválido, a Xunta Directiva acorda que cando un 
deportista que clasifique, ou opte clasificar por veteranos, gañe un autonómico, clasificarán para 
competición nacional os catro primeiros deportistas non veteranos da clasificación do Selectivo. 
 
Esta norma aplicarase tamén na modalidade de Salmónidos Mosca e en calquera outra na que poidan 
darse estas circunstancias. Facendo constar dende agora nas bases dos respectivos campionatos  
autonómicos: 

No caso de que o campión autonómico sexa un deportista que clasifique para competición nacional en 
veteranos, ou escollese clasificar por veteranos, clasificarán para o vindeiro nacional da especialidade os 
catro primeiros deportistas da clasificación do selectivo que non clasificasen por veteranos, ou non 
escollesen clasificar por veteranos. 
 

 
3.- Renovación material administrativo. 
 
O Presidente informa aos presentes da necesidade de adquirir ordenadores portátiles para diversos 
membros da xunta directiva xa que os existentes están en mal estado ou obsoletos. 
 
Tras debate entre os presentes acordase a adquisición de 6 novos ordenadores: 1 para cada delegado 
provincial, 1 para o presidente do comité de xuíces e 1 para o secretario. 

 
6.- Rogos e Preguntas. 
 
         Debátense outros temas de diversa índole, sen que se medie solicitude expresa de facer constar en 
Acta. 
 
               Esgotada a ORDE DO DÍA, o Presidente da por rematada a xuntanza ás 21:05h. 

 
 Eu coma Secretario dou Fe. 

 
 
 
 
 
 
 
 

 
 
 
Asdo. Juan Manuel Castro Fuentes                                                                       Vº e Prace:   
                                                                                                                            Manuel Mouzo Méndez 
            Secretario                                                                                                      Presidente  

